
QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
JOSEPH A. FILLETTI

ONOR. IMHALLEF
GEOFFREY VALENZIA

Seduta tad-29 ta' Ottubru, 2010

Appell Civili Numru. 121/2006/1

Charles u Salvina konjugi Spiteri
V.
Charlie Agius u Mary Agius
[I-Qorti:

Preliminari

Dan huwa appell ad istanza tal-konvenuti Charles u Mary
Agius li permezz tieghu qgeghdin jitolbu lil din il-Qorti
thassar u tirrevoka s-sentenza datata 20 ta’ Gunju 2009
“billi tichad it-talbiet kollha attri¢i, tezonera lill-konvenuti

minn kwalunkwe responsabilta u tikkonferma t-tieni kap
tas-sentenza in kwantu tiddikjara li I-mertu kien ezawrit fil-
mori tal-kawza. Bl-ispejjez taz-zewq istanzi kontra I-
appellati.”

Ghal intendiment ahjar ta’ dan Il-appell, is-sentenza
moghtija mill-ewwel Qorti geghda tigi hawnhekk riprodotta
fl-intier taghha:

“lI-Qorti,

“Rat ir-Rikors guramentat li permezz tieghu I-atturi, wara li
ppremettew :

“Ili 1-konvenuti geghdin jesegwixxu zvilupp edilizju,
konsistenti fi twaqqiegh u rikostruzzjoni, fil-fond bin-numru
tlettax (13) Triq il-Aamri, Ghajnsielem, Ghawdex liema
fond huwa kontigwu ghall-fond numru erbatax (14) tal-
istess trig li huwa proprjeta u d-dar residenzjali tal-
protestanti;

“Illi kawza tal-imsemmija xoghlijiet, li whud minnhom ma
sarux in konformita® mal-premessi tal-MEPA, u ohrajn ma
sarux skont is-sengha u l-arti edilizja, id-dar tal-esponenti
giet esposta ghal diversi hsarat u perikli fosthom is-
segwenti;

“1. sar bejt gdid li jxaqleb lejn il-bitha tal-
proprjeta’ tal-esponenti b’mod li I-ilma pjovan jaga’ kollu fl-
istess bitha, kif fil-fatt gara fdawn I|-ahhar jiem meta
ghamlet ix-xita. Barra minn hekk, gieghed jinzel kwantita’
ta’ xahx mill-istess hajt, li gieghed jispi¢ca fil-proprjeta” tal-
mittenti b’'mod i jista’ jsodd il-katusi tal-esponenti.

2. ll-protestat nehha t-tikhil li kien hemm fil-hajt
divizorju bejn iz-zewg fondi, bil-konsegwenza li kull meta
tinzel ix-xita, jidhol I-ilma fid-dar tal-pretestanti.

“3. ma hemmx Kkatusi mill-bejt tal-protestat
ghall-bitha retrostanti, proprjeta’ tal-istess protestat.

‘4, hemm bokka fuq il-bejt il-gdid, maghmula
kontra I-ligi, li jinzel l-ilma tax-xita minnha, jidhol fil-
kmamar ta’ taht, u jibga’ sejjer fil-hajt divizorju b’'mod li
dan qgeghda ssirlu hafna hsara minhabba t-tixrib u
umdita’, tant li I-esponenti diga’ kellhom ghal iktar minn
darba jbajdu d-dar taghhom.

“Illi ghalhekk hemm bzonn isiru, fost ohrajn, is-segwenti
xoghlijiet rimedijali:

“1. jitwahhlu I-katusi tal-ilma mill-bjut I-antiki ‘I
isfel, bl-opramorta b’kollox kif kien gabel beda jsir ix-
xoghol, u dan sabiex tigi evitata I-infiltrazzjoni tal-ilma fid-
dar tal-esponenti.

“2. jitkahnhal il-hajt divizorju tal-kamra ta’ wara, li
tqatta’.

“3. jitkahhal sewwa u jitbajjad kif kien qabel, il-
hajt divizorju — li huwa tas-singlu — ¢ioe" dik il-parti fejn

issa tnehha I-pont li kien jghaqqad il-bjut |-antiki ma’ dak
gdid.

‘4., kemm il-bitha ta’ quddiem kif ukoll il-bitha ta’
wara ghandhom jigu ppavimentati bil-konkrit, biex I|-ilma
tax-xita jibga' sejjer fit-trig u mhux jinxtorob mit-torba i
hemm bhal issa.

‘i l-esponenti talbu hafna drabi lill-konvenut sabiex
jaghmel ix-xoghlijiet rimedjali mehtiega izda dan baqa’
inadempjenti u ghal dan il-fini giet skambjata
korrispondenza kemm bit-telefon kemm bil-kitba anke
mal-perit u mal-avukat tal-istess konvenut izda dan baga’
inadempjenti.

“Illi I-agir tal-konvenuti kien u ghadu |-kawza ta’ diversi
hsarat fil-fond tal-atturi.

“Talbu lill-konvenuti jghidu ghaliex m’ghandhiex din il-
Qorti:

“1. tiddikjara li I-konvenuti permezz tax-xoghlijiet
li ghamlu u ghadhom geghdin jaghmlu fil-fond 13 Triq il-
Hamri, Ghajnsielem, Ghawdex qeghdin jikkawzaw hsara
fil-fond 14 Trig il-Hamri, Ghajnsielem, Ghawdex proprjeta’
tal-atturi.

“2. tantar perit arkitett biex jikkonstata x-
xoghlijiet kawza tal-imsemmija hsarat u jirrakkomanda x-
xoghlijiet rimedjali idonei kemm biex ma ssirx iktar hsara
kif ukoll biex tigi msewwija |-hsara kollha fil-fond tal-atturi.

“3. tordna lill-istess konvenuti jaghmlu dawk ix-
xoghlijiet rimedjali li jigu hekk rakkomandati li jsiru taht id-
direzzjoni u ordnijiet tal-istess perit arkitett nominand fi
zmien qasir u perentorju li jigi lilu prefiss.

‘4, fin-nugqas tawtorizza lill-atturi jesegwixxu I-
istess xoghlijiet huma a spejjez tal-konvenuti.

“B. tillikwida d-danni sofferti mill-atturi kawza tal-
agir tal-konvenut.

“6. tikkundannahom ihallsu d-danni hekk
likwidati.

“Bl-ispejjez inkluzi dawk tal-ittri interpellatorji tat-13 ta’
Marzu 2006; tal-1 ta’ Gunju 2006 u tad-19 ta’ Lulju 2006;
protest gudizzjarju tal-20 ta’ Settembru 2006 kontra I-
konvenuti debitament ingunti minn issa ghas-subizzjoni.

‘Rat ir-risposta guramentata tal-konvenuti li e¢¢cepew illi:

“1. lli t-talbiet tal-atturi konjugi Spiteri huma
infondati fil-fatt u fid-dritt stante illi I-konjugi Agius gatt ma
ghamlu xi xoghlijiet illi kkagunaw danni fuq il-fond tar-
rikorrenti Kif jista’ jigi ppruvat fil-mori tal-kawza.

“2. illi bhal ma gew avzati fdiversi
korrispondenzi inkluz il-kontro protest numru 78/2006
(Dok. AF 1), il-fond tal-konjugi Agius ghadu taht
kostruzzjoni liema kostruzzjoni giet imwaqqfa proprju
ghaliex kien hemm enforcement notice mahruga mill-

MEPA 387/06, liema enforcement notice mid-dehra saret
mir-rikorrenti stess u fl-ahhar ma kienitx tikkonc¢erna bl-
ebda mod il-proprjeta’ tar-rikorrenti.

“3. illi x-xoghlijiet kienu u ghadhom isiru bl-arti u
bis-sengha taht id-direzzjoni tal-perit Anna Maria Attard
Montalto.

‘4, illi  fiz-zmien illi waqgfu ix-xoghlijiet, ir-
rikorrenti ppretendew illi I-konvenuti jiksru I-kundizzjonijiet
imposti mill-MEPA, u jissugraw penali, biex jaghmlu dawk
ix-xoghlijiet li kien jidhrilhom huma.

“5. fil-fatt meta I|-haddiema tal-konjugi Agius
marru jkahhlu, fil-pront gew I|-enforcement officers, bla
dubju, imsejhin mir-rikorrenti stess, sabiex iwaqqfuhom.

6. ghalhekk jekk ir-rikorrenti sofrew xi hsarat
minhabba I-waqgfien tax-xoghlijiet fil-post tal-konjugi Agius,
l-istess konjugi Agius ma jistghux jinzammu responsabbili,
se mai ghandha tinzamm responsabbli I-MEPA.

“T. illi  r-rikorrenti kienu ben avzati Dbis-
sitwazzjoni b’'diversi korrispondenzi u anke permezz tal-
kontro protest hawn fug imsemmi fejn l-istess konjugi
Agius avzaw lir-rikorrenti illi kienu ser ikomplu x-xoghlijiet
la darba jintrefa |-enforcement notice, liema enforcement
notice llum fil-fatt intrefa u fil-fatt ged isir [-almu kollu
sabiex il-fond tal-konjugi Agius jitlesta.

“8. salvi e¢cezzjonijiet ohra jekk ikun il-kaz.

‘Rat id-digriet taghha tat-13 ta' Novembru 2006 fejn
innominat lill-A.l.C. Guido Vella bhala perit tekniku sabiex
wara li jac¢edi fuq il-fond in kwistjoni, jirrelata dwar I-istat
tal-istess fond u x-xoghlijiet rimedjali jistghu jkunu
mehtiega.

“‘Rat I-ewwel rapport tal-perit tekniku pprezentat fis-26 ta'
Jannar 2007 u minnu mahluf fl-1 ta' Dicembru 2006.

“‘Rat ir-rapport addizzjonali tal-istess perit tekniku tal-21 ta’
Frar 2007 debitament manluf fit-23 ta' Frar 2007.

“‘Rat il-verbal taghha tal-10 ta’ April 2008 fejn halliet il-
kawza ghal-lum ghas-sentenza.

“Rat l-atti |-ohra tal-kawza, inkluzi I-verbali tax-xhieda
mismugha u d-dokumenti esebiti.

‘Rat in-nota ta' sottomissjonijiet tal-atturi.
“Ikkunsidrat:

“llli permezz ta' din il-kawza l-atturi talbu li I-konvenuti jigu
dikjarati responsabbli ghall-hsarat allegatament ikkawzati
minhabba xoghlijiet edilizji li l-istess konvenuti ghamlu u
kienu ghadhom ged jaghmlu fil-fond taghhom li jmiss mill-
genb tieghu ma' dak tal-atturi. Konsegwentement talbu li
l-istess konvenuti jaghmlu x-xoghlijiet rimedjali mehtiega
u jaghmlu tajjeb ghad-danni lilhom ikkagunati.

“Skont il-ligi civili taghna “kull wiehed iwiegeb ghall-
hsara li tigri bi htija tieghu.” * u “Jitgies fi htija kull
min fl-ghemil tieghu ma juzax il-prudenza, id-
diligenza, u I-hsieb ta' missier tajjeb tal-familja.” * Kif
gie spjegat: "Din in-norma tikkostitwixxi I-punt kardinali
tar-responsabilta’ extra-kontrattwali u tenuncja r-regola li
l-awtur tal-lezzjoni ghandu jaghmel tajjeb ghall-
konsegwenzi negattivi patrimonjali subiti mit-terz. Din ir-
responsabilta ghandha bhala fonti taghha I-imgieba
imputabbli, li tista' tkun doluza jew kolpuza. Imgieba din li
ghandha jkollha ne¢essarjament ness ta' kawzalita® ma' I-
event dannuz." 3

“Irrizulta mill-provi migbura li I-konvenuti, hekk kif xtraw il-
post taghhom adjacenti ghal dak tal-atturi, bdew jaghmlu
fih xoghlijiet ta' conversion, li kienu jinkludu anke tibdiliet
strutturali. Fil-kors ta' dawn ix-xoghlijiet il-fond tal-atturi

L Art. 1031 tal-Kap. 16 .

% Art. 1032(1) tal-Kap. 16 .

® Prim Awla : Kevin Mifsud v. Sparikasse Bank Malta p.l.c. u Windsor
Holdings Limited: 9.2.2005 (enfasi tal-Qorti). .

garrab diversi hsarat kif imfisser dettaljatament fir-rapporti
tal-perit tekniku nkarigat mill-Qorti, partikolarment bl-
iskular tal-ilma tax-xita fil-fond taghhom.* Dan gara mhux
biss gabel ma giet intavolata I-kawza prezenti, imma anke
waqt il-kors tas-smiegh ta' din il-kawza, billi x-xoghlijiet
kienu ghadhom ghaddejjin. Fil-kors tax-xoghlijiet taghhom
il-konvenuti ma hadux il-prekawzjonijiet mehtiega biex
kemm jista' jkun jigu evitati hsarat fil-hajt divizorju tas-
singlu li jifred il-fondi rispettivi. Infatti fost affarijiet ohra,
tqaxxar it-tibjid u tikhil tal-fac¢ata tal-bitha min-naha tal-
konvenuti, tqattghet trinka fih biex jitgabbdu ZzZewg
walkways min-naha ghall-ohra tal-fond tal-konvenuti,
regghet tkissret wahda minn dawn il-walkways li ma
kienitx koperta bil-permessi mehtiega, u thaffret trinka
ohra biex jghaddi |-conduit ghas-sistema elettrika. Imma
dan it-tqattiegh gol-hajt divizorju ma Jiex segwit
immedjatament bit-tikhil mehtieg, bil-konsegwenza li dahal
l-ilma fil-fond tal-atturi u xxarbu I|-hitan ta' diversi kmamar
fl-istess fond.

“ll-konvenuti ddefendew ruhhom billi galu li ghal xi zmien
kienu gew mizmuma mill-Awtorita® ghall-Ambjent u
Ippjanar (MEPA) milli jkomplu bix-xoghlijiet taghhom u
ghalhekk matul dak il-perjodu ma setghux jaghmlu x-
xoghlijiet rimedjali li kien hemm bzonn, biex ma jidholx I-
ilma fil-fond tal-atturi.

“Din pero” xejn ma hija skuza accettabbli li tista' tiskansa
lill-konvenuti  mill-htija ghan-negligenza taghhom. II-
konvenuti gatt ma messhom bdew jaghmlu xoghlijiet
edilizji qabel ma jassikuraw ruhhom li jkunu ottjenew il-
permessi kollha mehtiega. Jekk issugraw jibdew I-istess
xoghlijiet minghajr dawn il-permessi, il-htija hija kollha
taghhom u tal-konsegwenazi tar-riskju li hadu jridu jwiegbu
huma stess. Jghidu wkoll illi [-haddiema taghhom kienu
jmorru jaghmlu x-xoghol minghajr ma huma jkunu jafu, u
dan peress illi dawn kellhom i¢-cavetta tal-fond. Lanqas
din ma tista' tkun ta' ebda gustifikazzjoni ghall-konvenuti.
Id-diversi kuntratturi li hadmu fil-fond tal-konvenuti, kienu

* Ara rapporti peritali tal-A.I.C. Guido Vella a fol. 40 - 45 u 105 -109 tal-process u
d-dokumenti annessi ma' I-istess rapporti .
®ara pjanta Dok. AF 2 a fol. 191 .

gew minnhom inkarigati sabiex iwettqu x-xoghlijiet
progettati, u fil-konfront ta' terzi jridu jwiegbu I-istess
konvenuti anke ghall-ghemil taghhom.

“‘Ghalhekk ghal din it-traskuradgni tal-konvenuti ma jahti
hadd hliefhom.

“Irrizulta wkoll illi hafna mix-xoghlijiet rimedjali li ppropona
|-perit tekniku li kellhom isiru, u li dwarhom anke gablu I-
kontendenti, twettqu mill-konvenuti fil-mori tal-kawza.
Sakemm xehed il-perit tekniku fl-udjenza tat-23 ta' Frar
2007, kien jonqos biss hwejjeg zghar x'jigu kompletati.®

“‘Madankollu, minkejja dawn ix-xoghlijiet rimedjali i
kellhom isiru mill-konvenuti fil-fond taghhom, [-atturi
htigilhom jaghmlu wkoll riparazzjonijiet ghad-danni li kienu
lahqu sofrew gewwa I-fond taghhom. Dawn id-danni
jirrizultaw mill-affidavit tal-attur innifsu’ u mié-certifikat
rilaxxjat mill-A.l1.C. Edward Scerri, perit ex parte tal-istess
atturi, li gie anness ma' dan l-affidavit.® Dawn id-danni,
ammontanti ghal tmien mitt Lira Maltija (Lm800) b'kollox,
ma gew bl-ebda mod ikkontestati mill-konvenuti, u din il-
Qorti, tenut kont ta' dak li rrelata I-perit tekniku dwar I-
istess danni, tgis is-somma reklamata bhala wahda
gustifikata u ghalhekk ripettibbli.

“‘Ghal dawn il-motivi tiddeciedi |-kawza billi, filwaqt illi
tichad I-e¢cezzjonijiet tal-konvenuti,

“1. tilga' I-ewwel talba u tiddikjara li I-konvenuti
permezz tax-xoghlijiet li ghamlu fil-fond taghhom bin-
numru 13 Triq il-Famri, Ghajnsielem, Ghawdex, ikkawzaw
hsara fil-fond bin-numru 14 fl-istess triq, proprjeta’ tal-
atturi;

2. tiddikjara |-mertu ezawrit dwar it-tieni u t-
tielet talba, hlief ghal ftit xoghlijiet zghar li, sakemm xehed
il-perit tekniku fl-udjenza tat-23 ta' Frar 2007, kienu
ghadhom ma sarux;

® ara xhieda a fol. 129 — 130 .
"afol. 136 tal-process .
8 Dok. 10 a fol. 149 .

“3. tordna lill-konvenuti sabiex jaghmiu wkoll
dawn ix-xoghlijiet, dejjem jekk ghadhom ma sarux, fi
zmien xahar mil-lum; u

‘4. fin-nuggas tawtorizza lill-atturi  sabiex
jaghmlu huma stess |-istess xoghlijiet;

“5. tillikwida d-danni kkagunati fil-fond ta' |-atturi
fis-somma ta' tmien mitt Lira Maltija (Lm800), illum elf,
tmien mija, erbgha u sittin Ewro (€1,864); u

“6. tikkundanna lill-konvenuti sabiex ihallsu lill-
atturi s-somma hekk likwidata.

“Bl-ispejjez kontra I-istess konvenuti.”

Rikors tal-appell tal-konvenuti Charlie Agius u Mary
Aqius:

L-appellanti hassew ruhhom aggravati bis-sentenza
moghtija mill-Qorti tal-Appell u ghalhekk interponew appell
minnha. L-aggravju taghhom jikkonsisti fis-segwenti:

- Mhux minnu kif iddecidiet bir-rispett I-ewwel Qorti, li I-
konvenuti bdew jaghmlu xoghlijiet minghajr ma assiguraw
ruhhom i kellhom il-permessi mehtiega. Ix-xoghlijiet
dejjem saru taht is-supervizjoni ta’ perit u fil-fatt I-
enforcement finalment intrefa’ u x-xoghol sar.

- Rigward l-ammont likwidat, dan ma Jiex ikkontestat
ghaliex il-mertu kien jinsab ezawrit u dan kif irrelata I-perit
Guido Vella stess, u I-kwistjoni kienet ghalhekk fuq I-
ispejjez tal-Qorti biss. Ghalhekk mhux gust li minn banda
jkun hemm qbil li I-mertu jkun ezawrit imbaghad ikun
hemm likwidazzjoni ta’ danni a bazi tal-istess mertu.

Risposta tal-atturi appellati:

L-atturi appellati wiegbu biex juru li I-appell interpost mill-
konvenuti ghandu jigi michud u s-sentenza appellata
kkonfermata, bl-ispejjez taz-zewg istanzi a kariku tal-
konvenuti appellanti.

L-appellati jesponu illi l-aggravju tal-appellanti huwa
sostanzjalment ripetizzjoni tal-eccezzjonijiet imressga
bhala oppozizzjoni ghat-talbiet attrici, liema eccezzjonijiet
gew ittrattati u michuda mill-ewwel Qorti. Ghalhekk
jargumentaw |i l-aggravju mhux proprjament aggravju,
peress |li fih ma hemm Il-ebda riferenza ghall-parti
razzjonali tas-sentenza I|i a bazi taghha Il-ewwel Qorti
waslet biex tichad I-eccezzjonijiet tal-konvenuti appellanti
U wisq anqgas ¢gew imressga raguni ghaliex tali parti
razzjonali ghandha titgies li tiddefetta b’xi mod logikament
jew guridikament.

Isostnu wkoll li [-fatti ma sehhewx skont in-narrazzjoni tal-
appellanti, imma kif tajjeb esposti mill-ewwel Qorti fis-
sentenza taghha, kif ukoll min-noti ta’ sottomissjonijiet
dettaljata Ii l-atturi kienu pprezentaw quddiem I-ewwel
Qorti.

Finalment jinsistu li mhux minnu dak li ssottomettew I-
appellanti, u c¢ioe’ li I-perit nominat mill-Qorti, Guido Vella,
kien irrelata li I-mertu kien gie ezawrit. Jispjegaw illi |-perit
tekniku kkonstata li waqt il-mori tal-kawza, u taht id-
direzzjoni tieghu, ix-xoghlijiet rimedjali li kellhom isiru mill-
konvenuti, fil-fatt saru. Jargumentaw pero’ li b’dagshekk
ma jfissirx li ma kienitx lahqget saret hsara lill-proprjeta’ tal-
appellati li lahqget issarfet f'danni.

Kunsiderazzjonijiet ta’ din il-OQorti

Fl-ewwel lok tajjeb li jigi rilevat li proprjament dak Ii
gieghed jigi mitlub mill-appellanti hija riforma u mhux ir-
revoka totali tas-sentenza appellata.

L-ewwel Qorti kienet, fost affarijiet ohra, irriteniet li |-
konvenuti ma messhomx bdew jaghmlu xoghlijiet gabel
ma assiguraw ruhhom Ili kellhom il-permessi kollha
necessarji, u jekk ghamlu hekk, il-htija hija kollha
taghhom, u ghall-konsegwenzi tar-riskju |i hadu, iridu
jwiegbu huma stess.

L-appellanti fir-rikors tal-appell taghhom jilmentaw li mhux
minnu dak li ddecidiet il-Qorti, li huma bdew jaghmlu

xoghlijiet minghajr ma assiguraw ruhhom |i kellhom il-
permessi mehtiega. Isostnu li huma dejjem hadmu tanht
is-supervizjoni ta’ perit u fil-fatt I-enforcement intrefa u x-
xoghol sar.

Jirrizulta fil-fatt li I-permess inhareg f'Settembru 2005 u x-
xoghol inbeda fi Frar 2006. Jirrizulta wkoll pero’ li x-xoghol
ma kienx ged isir kollu skont il-permess. Fil-fatt ittra datata
21 ta’ Lulju 2006 mibghuta mill-MEPA lill-konvenut (fol.
177) taghmel riferenza ghal Zzvilupp illegali u twissih biex
immedjatament inenhhi tali zvilupp. ll-konvenut appellant
Charlie Agius xehed li I-walkway ta’ fug kienet saret bla
permess u fil-fatt tnehhiet (fol. 200). Ghalhekk ghalkemm
jidher li I-appellanti kellhom il-permess gabel ma bdew ix-
xoghlijiet ¢ertament li ma jistghux jghidu li x-xoghlijiet li
ghamlu fil-post kienu kollha koperti bil-permess.

Fi kwalunkwe kaz, I-ewwel Qorti kienet irriteniet li fil-kors
tax-xoghlijiet taghhom [-appellanti ma kienux hadu I-
prekawzjonijiet mehtiega biex kemm jista’ jkun jigu evitati
hsarat fil-hajt divizorju tas-singlu Ii jifred il-fondi tal-
kontendenti. L-ewwel Qorti spjegat kif fil-kors tax-xoghlijiet
zviluppaw  diversi hsarat  fil-fond tal-appellati,
partikolarment bl-iskular tal-ilma tax-xita. [I-Qorti ghalhekk
sabet ness ta’ kawzalita’ mal-event dannuz. Hija indikat i
fost ix-xoghlijiet li saru sar tqattiegh fil-hajt li ma giex
segwit bit-tikhil mehtieg, bil-konsegwenza li dahal I-ilma fil-
fond tal-atturi u xxarbu I-hitan ta’ diversi kmamar.

L-appellanti jargumentaw li zgur li gatt ma tista’ tipprevedi
li l-ewwel il-gar tieghek jitlob enforcement mill-awtorita’
kompetenti kontrik imbaghad “fl-istess (sic) igieghelek
taghmel xoghlijiet, jibghat |-enforcement officers waqt li
ged isiru dawn ix-xoghlijiet, jerga jwaqqfek mill-gdid
imbaghad mill-gdid jinterpellak biex taghmel ix-xoghlijiet’.
Id-difiza taghhom hija li ghal xi zmien huma kienu
mizmuma mill-Awtorita’ ghall-Ambjent u Ippjanar (MEPA)
milli jkomplu bix-xoghlijiet, u jinsistu li kien ghalhekk i ma
setghux isiru x-xoghlijiet rimedjali.

Dwar dan, il-Qorti terga ttenni dak li galet I-ewwel Qorti:
kienu n-nuqqas ta’ prekawzjonijiet da parti tal-appellanti li

kkagunaw il-hsarat fil-proprjeta’ tal-appellati. Anke
irrispettivament mill-fatt tat-twaqqif ta’ xoghol rimedijali
kien hemm diga’ negligenza fix-xoghlijiet, liema
negligenza kkagunat id-danni. L-atturi kienu nnutaw
traskuragni fix-xoghlijiet u wkoll hsarat fil-post taghhom
gabel ma Il-appellanti twaqqgfu mix-xoghol mill-MEPA u
nnutaw ukoll li anke wara li -MEPA fil-31 ta’ Ottubru 2006
(fol. 186) awtorizzat lill-konvenuti li setghu jaghmlu x-
xoghlijiet indikati minnhom fin-notification of intent (liema
dokument wasal fl-ufficju tal-MEPA fid-29 ta’ Settembru
2006) kien hemm xoghol rimedjali li kien ghadu ma sarx.
Hekk per ezempju Il-attur xehed li fis-7 ta” Novembru 2006
dehru haddiema fil-post tal-konvenuti appellanti izda fejn
kien hemm il-htiega tat-tikhil dan baga’ ma sarx.

[I-perit tekniku |-A.l.C Guido Vella, wara li ghamel ac¢ess
fil-post ikkonstata fl-1 ta’ Dicembru 2006 li kellhom isiru bl-
akbar urgenza x-xoghlijiet rimedjali indikati minnu, u cioe
li titkahhal sewwa |-blata tal-bejt ta’ fug, minn fejn kienet
niezla I-katusa tal-ilma, li jitbajjad il-hajt li nbarax, jigifieri
fejn wagqghu |-pont li kienu bnew il-konvenuti ghax jekk
taghmel ix-xita I-ilma jidhol fil-fond tal-atturi, issir
opramorta, u titnizzel katusa tal-ilma fuq wara.

Wara li gew ikkonstatati dawn ix-xoghlijiet rimedjali fl-1 ta’
Dicembru 2006, skont Il-affidavit tal-attur (fol. 133 et seq)
fl-1 ta’ Dicembru 2006 stess meta |-haddiema tal-
konvenuti hallbu I-madum, il-halib ippenetra ghal ghand I-
atturi, u dan peress li minkejja li huma a spejjez taghhom
kienu ghamlu membrane min-naha tal-konvenuti biex ma
jippenetrax ilma, l-istess membrane gie “Zzradigat”. Jghid
ukoll li fis-7 ta’ Dicembru 2006 tgatta’ kanal fil-hajt
divizorju fil-livell tal-bejt bhala ingaljatura ghall-bejt li gie
kostruwit fil-post tal-konvenuti, liema bejt gie kostruwit
jumejn wara. Peress li kien tnehha t-tikhil tal-fili, mal-
ewwel xita li nizlet bejn is-16 u s-17 ta’ Dicembru 2006,
danlilhom kwantita® ta’ ilma. L-attur ikompli jsemmi hsarat
ohra li huwa nnota fil-fond tieghu fdak iz-zmien. Dan kollu
ma giex kontradett. Ghalhekk jidher li kien hemm
negligenza u traskuragni fix-xoghol kemm gabel u kemm
wara l-imsemmi enforcement min-naha tal-MEPA.

Di piu” ta’ min jirrimarka li anke meta fil-fatt |-appellanti
kienu twaqqfu mill-MEPA fil-11 ta’ Mejju 2006 irrizulta li I-
appellanti xorta komplew b’xi xoghlijiet® u ghalhekk ma
tantx hija attendibbli l-iskuza taghhom li kien proprju
minhabba |-enforcement li nhareg kontrihom li ma setghux
jaghmlu x-xoghlijiet rimedjali li kien hemm bzonn. II-
konvenut xehed li I-haddiema kellhom i¢-¢avetta u li ma
kienx ikun jaf meta marru — din hija skuza ohra li xejn ma
hi kredibbli peress li kull min hadem fil-fond tal-konvenuti
hadem hemm fuq inkarigu tal-konvenuti.

Din il-Qorti tagbel mal-konkluzjoni tal-ewwel Qorti li ghat-
traskuragni tal-appellanti ma janti hadd hliefhom. Jidher li
I-hsarat kienu facilment prevedibbli, u bi ftit hsieb setghu
jigu evitati. Mhux xi haga straordinarja li wiehed jipprevedi
xjista’ jigri jekk fejn hemm bzonn ta’ tikhil dan ma jsirx,
jew fejn hemm bzonn li titwahhal katusa din ma
titwahhalx. Ghalhekk il-hsara li sehhet fil-fond tal-appellati
tobbliga lill-appellanti (l-awturi ta’ din il-hsara) ghar-
rizarciment tad-danni subiti mill-appellati.

L-appellanti jilmentaw ukoll li fir-rigward tal-ammont
likwidat bhala danni, dan ma giex ikkontestat peress li |-
Perit Guido Vella kien irrelata Ii I-mertu kien ezawrit u I-
kwistjoni kienet ghalhekk fuq I-ispejjez tal-Qorti biss.
Jargumentaw li mhux gust li minn banda jkun hemm gbil i
I-mertu huwa ezawrit imbaghad ikun hemm likwidazzjoni
ta’ danni a bazi tal-istess mertu.

Effettivament kienet I-ewwel Qorti li a bazi tax-xhieda tal-
perit Guido Vella tat-23 ta’ Frar 2007 kienet iddikjarat li I-
mertu fir-rigward tat-tieni u tielet talba kien ezawrit, hlief
ghal xi ftit xoghlijiet Zzghar li kienu ghadhom ma sarux. Kif
irrilevaw l-appellati pero’, il-fatt li x-xoghlijiet rimedjali
jkunu saru ma jfissirx li ma kienitx lahqet saret hsara lill-
proprieta’ taghhom. Anke jekk il-mertu gie ezawrit fir-
rigward tat-talba dwar ix-xoghol rimedjali, dan ma jfissirx li
I-mertu gie awtomatikament ezawrit ukoll fir-rigward tat-
talba ghall-hlas ta’ danni |li kienu sofrew gewwa I-fond
taghhom, kif donnhom qged jirragunaw l-appellanti.

% |l-konvenut fil-kontro-ezami tieghu ikkonferma li wara I-11 ta’ Lulju 2006 sar xi
xoghol mill-electrician u anke xoghol ta’ kisi fuq il-veranda.

Ghal dawn il-motivi, din il-Qorti tichad I-appell u
tikkonferma s-sentenza appellata.

L-ispejjez ta’ dan l-appell ghandhom jithallsu mill-
appellanti.

< Sentenza Finali >

